
KATAK-JOÑAN ṂŌKAJIM MAKE

Ālikin riiti katak in, jipede survey link eo ijo jeṃļọkin im
uwaake jejo kajjitōk ko im kwōnaaj bōk credit in katak kōn
kilaaj eo am.

Loloorjake Kiojaljal Ko 
Ilo Iien Mōñā

Emaroñ waļọk ae pūļat ilo iien mōñā ñe elōñ ajri jiddik ilo tebōļ 
eo. Ļoor meļeļe kein ñan jibañ bwe aolepān baamļe eo en itok-
limoier ilo iien mōñā.



LOLOORJAKE KIOJALJAL KO ILO IIEN MŌÑĀ

Ta Ekkā An Bōk Jikin Ilo Ṃōñā?

• Kōṇaan mōñā eo lo juon raan im dike 
raan eo juon.
• Jet iien edik an mōñā im jet ej iien ej 
kōmaat pileej eo.
• Dike mōñā eo ekāāl ej edjoñe.
• Edjoñe mōñā eo ekāāl ālikin an loe elōñ 
iien ṃoktaļọk.

Eddo Ko Rōjenolọk؟

Ewōr 3 eddo ko am im rōjenoļọk ikijjien 
naajdik ajri eo nejim. Kwōj kālōt:

• ta kijen ajri eo nejim
• �leddik eo ej mōñā ñāāt
• leddik eo ej mōñā ia

Kuṇaan ajri eo nejiṃ:

• ewi joñan an mōñā
• elañe ej mōñā

Kōṃṃane ijo kuṇaam ikijjien naajdik im 
kōtļọk bwe ajri eo nejiṃ en kōṃṃane ijo 
kuṇaan.

Ekkā an ajri ro kōkāālel ñe ej itok ñan mōñā.    
Rej uwōta in edjoñe mōñā ko rekāāl. Pinana eo raar kañe ilo iien mōñā-in-raelep emaroñ 
jok ioon iļal ilo iien mōñā-in-jota. Mekarta aindrein kijoñ ṃwilier, emaroñ kōṃṃan kiojaljal 
im waļọk ae pūļat ilo iien mōñā ko.

Erkein jet meļeļe ko ñan jibañ loloorjake kiojaljal ilo iien 
mōñā.

1. �Dāpdep ilo imminene.  Ḷoor awa in mōñā 
im ṃōñā in kōtaan awa ko ilo kajojo raan. 
Ñe ajri eo nejim ej kōṇaan joḷọk juon iien 
ṃōñā innām enaaj maroñ bōk kōkan ūne 
ilo iien ṃōñā in kōtaan awa. Komaroñ 
leļọk limen milik im kijen ṃōñā im aiboj ilo 
kōtaan iien ṃōñā im ṃōñā in kōtaan awa 
ko. Kōtļọk bwe ajri eo nejim en kabooḷ 
lọjien kōn juuj, milik, ak ṃōñā in kōtaan 
awa ko ilowaan juon raan emaroñ kadikḷọk 
an ajri eo kōṇaan ṃōñā ilo iien ṃōñā ko.

2. �Kea kon eñjake eo an ajri eo nājūm- 
ekwōle ak ejjab. Ñe ajri eo nejim ejjab 
kōṇaan ṃōñā juon iien innām jab inepata. 
Eaōrōk bwe ajri ro ren katak roñjake 
ānbwinnier im bōk ṃōñā ilo aer kwōle. 
Remaroñ jab lukkuun kwōle in jota ñe ear 
lap aer ṃōñā in raelap. An ajri eo nejim 
jerbal kālōt ta ej mōñā. Ajri ro remaroñ 
etal in dike ṃōñā ko remaroñ kar kōṇaan 
ñe kaṃakokoik er ñan kañi ak kaje er 
ñe rej jab.

3. �Joļọk wiaik būruo. Jab wiaiki būrwon ajri 
ro nājūm kōn menin kaṃōṇōṇō ko bwe 
ren kañ ṃōñā ko jet. Wāwein in emaroñ 
kōṃṃan bwe en lapļọk aer kōṇaan “ṃōñā 
in kaṃōṇōṇō” eo im makoko kake ṃōñā 
eo kwōj kōṇaan bwe ren edjoñe. Emaroñ 
bar kōṃṃan an waļọk kiojaljal ilo tebōļ 
in ṃōñā eo.

4. �Kajjioñ im bar kajjioñ.  Jab ebbweer ñe 
ajri eo edike ṃōñā eo ej edjoñe juon alen. 
Kajjioñ naajdiki wōt ṃōñā kāāl im ṃōñā 
ko ediki. Emaroñ bōk tarrin joñoul alen 
an ajri eo edik edjoñe juon ṃōñā mokta 
jān an jeļa nemān. Jūkeejuli iien mōñā im 
kōṃṃan joñan ṃōñā in kōtaan awa ko 
enaaj jibañ kōṃṃan bwe ajri eo nejim en 
kwōle ilo an edjoñe ṃōñā eo ekāāl.

5. �Ri- Kōmat jiddik ro.  Jet jerbal in kōmat 
rekkar ñan ajri jiddik ro (iumin elap tel im 
kōparok- wōt) ainwōt likliki, poktake, bwine 
kein kāre ko, tūṃtūṃ kāre ko an jān menin 
eddek ilo jikin kallip eo ak jālōb e ilo wūntō 
eo. Kōtļọk an chef jidikdik eo aṃ jibañ 
karōke menu eo im kālōt leen wōjke im 
pejtōbōḷ ta ñan iien kōjota.

6. �Elōñ Kain Kein kāre ko.  Leļọk elōñ kain 
ṃōñā in kāājmourur eļaptata pejtōbōḷ 
im leen wōjke im barainwōt ṃōñā in 
protein ko ainwōt jālele, peanut, bōta im 
lep ko. Jibañ ajri eo nejim ellolo nām im 
eñjake kāāl ilo ṃōñā. Kajjioñ kobaikḷọk 
kein kāre im spice ko ñan kōnnọik iiok ko 
rej jab ennọ.

7. �Kaalimōmōūki kōṃṃan ṃōñā.  Ajri jiddik 
ro rej itok-limo in edjoñ ṃōñā ko emōj 
karōki ilo jekjek ko eṃṃan ļali im itok ilo 
elōñ kain kōṃanṃan ko. Karōki ṃōñā ko 
ilo laajrak in kōlar im jekjek ko enaaj itok-
limoier kake. Ebar ennọ ippān ajri ro kattu 
mōñā ko jabdewōt. Ṃōñā ko kañe kōn 
pā (finger foods) rej bar babōḷōr ippāan 
ajri. Kajidikdiki mōñā pen ko ñan joñan 
eo remaroñ make meme ñan kōjparok 
bwe mōttan jiddik ko eṃṃam joñaer ñan 
bōbrae jān aer pọk.

8. �Joñok an baaṃle.  Kajjioñ ṃōñā 
ippāndoon ainwōt juon baaṃle joñan 
wōt maroñ. Kune talboon im men ko rej 
kōjerbal jarom. Bōk iien in ñan katakin kōn 
ṃōñā kōkan wāmourur. Naajdiki aolepān 
baaṃle eo ṃōñā ko rej juon wōt kain. Jab 
kepooj bar jet kain mōñā ñe ajri eo nejim 
im edike kōkan eo kwaar leļọke. Wāwein 
in ej kōḷapḷọk an kōkāālel kijen ṃōñā. 
Kajjioñ kobaikwaj juon kōkan ennọ ippān 
ajri eo nājūm ilo kajojo iien mōñā ko im etal 
wōt im leļọk mōñā ko rej jokkun wōt juon 
mekarta ej kañe ak jaab.

9. �Kijoon būrij ko.  زĀlikin jeļa nemān juon 
kōkan, ļoor men eo ro retijeṃļọk kōn mōñā 
ūne rej ṇa etan “kijoon būrij ko ikijjien 
mōñā“ ñan kajinete kōn nemān kōkan 
ko renañin juon wōt ikijjien kōlar, nām im 
ad eñjake ñan jibañ kalōñļọk kain kōkan 
ajri eo nejim enaaj kañe. Ñe ennọ peru 
(pie) in baañke ippān ajri eo nejim, kajjioñ 
bwe en edjoñ piteto tōñal emālij innām 
carrot emālij. 

10. �Jejjet an uñkipden.  Kajjioñ leļọk kijen 
ajri jiddik ro ṃōñā kāāl ak nām ko rej kijoñ 
dike ṃoktaḷọk ainwōt (meọ) ippān mōñā 
ko rejeḷa nemāer im ennọ ippāer (tōñal 
im ejọọlọl). Ñan waanjoñok, kāre broccoli 
(meọ) ippen cheese irir (ejọọlọl) ej juon 
iiok euñkipden im ennọ ippān ajri jiddik ro.

Jibed ijin nan kanne ekkatak 

